
COVID-19 Teej ko emootlak jān raan in kōjerbale Kajitōk ko 

Ekkut Kajitōk 

Jab jolak COVID-19 teej ko emootlak jān raan in kōjerbale ilo torrein. Eñiin ej wāwen 

jellā ñe COVID-19 teej eo ej eman wōt ñan kōjerbale jokdoon ñe emootlak jān raan eo 

emōj likit ilo bọọk eo.  

Imāroñ ke kōjerbale juōn COVID-19 teej eo emootlak jān raan in kōjerbale?  

Aet. Washington State Department of Health (DOH, Rā eo an Ejmor ilo Aeloñ in Washington) emōj an kaduōj 

kōmelele ko ikijen kōjerbale teej ko emootlak raan in kōjerbale (ilo Kajin Pālle) ijo wōt ke teej eo ej aikuj in pāāj e 

kantūrol in lale joñan an eman, im jej kōmelele ilal. 

Kobalak, jōt COVID-19 teej ko rej bōk ien mour ko rej aitoklak jān U.S. Food and Drug Administration (FDA, Rā eo 

an Ṃōñā im Uno ko Rekajur), im ej lelak ñan teej ko raan in jemlak kōjerbale eo oktak jān ta eo kwōj loe ilo bọọk 

eo. Kwōj māroñ in loe FDA laajrak in teej eo aitoklak ien aer mour (ilo Kajin Pālle im Spanish) ñan lale ewi ian teej 

ko emōj an oktak raan in jemlak an jerbal. Jokdoon ñe juōn teej emōj an kāāl raan eo ej jemlak ilo mōkta lak, ekkar 

ñan DOH, kwōj māroñ in kōjerbale wōt teej eo ñe enij pāāj e kantūrol in joñan an eman. 

Jemlak eo: Kwōj māroñ in kōjerbale juōn teej eo emootlak jān raan in kōjerbale ijo wōt ñe enij pāāj e ien jāāk 

kantūrol in joñan an eman. 

Ewi wāwen aō jellā ke juōn COVID-19 teej eo emootlak jān raan in kōjerbale 

enij letok alikkar ko rejimwe? 

COVID-19 teej eo am enij bar iwaj ippān kōmelele ko ikijen buñtōn ko ñan lale bwe teej eo en jimwe an jerbal, nae 

etan bar "kantūrol in lale joñan an eman." Kwōj māroñ in loe wāwen an jerbal im kantūrol in joñan an eman alikkar 

eo ilo pepa in kōmelele eo. Wāwen an jerbal kantūrol in lale joñan an eman ilo eloñ teej ko ilo-mweo ej lukkun lale 

lain eo iturin "C" emōj an būriṇ ilo cartridge in teej eo ej walak ñe jāmbōl eo ej deḷọñ ie. Ñe lale kantūrol in joñan 

an eman enij bōjrak, kwōj aikuj in jolak teej ko. 

Ewi wāwen an juōn teej aitoklak ien an mour? 

Ro rej kōmmane COVID-19 teej ko rej aikuj in kōmman ekatak ko ñan lale joñan an juōn teej māroñ in jerbal. FDA ej 

lale melele kein ñan kalikkar ñe aitoklak raan in an jemlak an jerbal. An aitoklak an mour COVID-19 tej ko ej eman 

ilo an laplak melele ej duōjtok kin joñan an teej kein māroñ in jerbal.   

Jej tomak im kōjatdikdik ke melele kein renij jibāñ lewaj alikkar ilo am kōjerbale teej kein ekar ñan raan eo ej 

jemlak ilo bọọk eo. Kiō kwōj jellā ta eo kwōj kōmmane ñan lale ñe COVID-19 teej ej eman ñan kōjerbale: loore wōt 

komelele in teej ko ñan kantūrol in joñan an eman. Ñe teej eo enij pāāj e kantūrol eo, enij kōjbarok im eman ñan 

kōjerbale.  

Kommool kin aolep kain kwōj kōmmane ñan kōjbarok jukjukun pād eo ad im ejmour! 

